
Հայաստանի Հանրապետության կառավարությունը որոշում է.


1. Հայաստանի Հանրապետության կառավարության 2005 թվականի օգոստոսի 11-ի` «Ամենամյա լրացուցիչ արձակուրդի իրավունք ունեցող առանձին կատեգորիայի աշխատողների ցանկը, այդ արձակուրդի նվազագույն տևողությունը և տրամադրման կարգը սահմանելու մասին» N 1384-Ն որոշման N 1 հավելվածի 20.1 կետը «Հայաստանի Հանրապետության քննչական կոմիտեի ծառայողներ» բառերից հետո լրացնել                      «, Հայաստանի Հանրապետության հատուկ քննչական ծառայության ծառայողներ» բառերով:
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

ՀՀ հատուկ քննչական ծառայության պետի տեղակալ Վլադիմիր Հովհաննիսյան
Հ Ի Մ Ն Ա Վ Ո Ր ՈՒ Մ

1. Ընթացիկ իրավիճակը և ակտերի ընդունման անհրաժեշտությունը. 

ՀՀ աշխատանքային օրենսգրքի 161-րդ հոդվածի 2-րդ մասի համաձայն. «Ամենամյա լրացուցիչ արձակուրդի իրավունք ունեցող առանձին կատեգորիայի աշխատողների ցանկը, այդ արձակուրդի նվազագույն տևողությունը և տրամադրման կարգը սահմանում է Հայաստանի Հանրապետության կառավարությունը:»: 

«Հատուկ քննչական ծառայության մասին» ՀՀ օրենքի 26-րդ հոդվածի 1-ին մասի համաձայն. «Հատուկ քննչական ծառայության ծառայողներն ունեն ամենամյա հերթական վճարովի արձակուրդի իրավունք` 30 աշխատանքային օր տևողությամբ, և լրացուցիչ արձակուրդի իրավունք, որի տևողությունը սահմանում է Հայաստանի Հանրապետության կառավարությունը:»:
Մինչդեռ, «Ամենամյա լրացուցիչ արձակուրդի իրավունք ունեցող առանձին կատեգորիայի աշխատողների ցանկը, այդ արձակուրդի նվազագույն տևողությունը և տրամադրման կարգը սահմանելու մասին» ՀՀ կառավարության 2005 թվականի օգոստոսի 11-ի N 1384-Ն որոշմամբ (այսուհետ նաև՝ Որոշում) սահմանված ցանկում ներառված են միայն ՀՀ հատուկ քննչական ծառայության աշխատակազմի պետական ծառայողները (հավելված 1-ի 20-րդ կետ), իսկ «Հատուկ քննչական ծառայության մասին» ՀՀ օրենքի 4-րդ հոդվածով սահմանված Հատուկ քննչական ծառայության ծառայողները՝ հատուկ քննչական ծառայության պետը, նրա տեղակալները, հատուկ քննչական ծառայության պետին առընթեր հատկապես կարևոր գործերի ավագ քննիչները, հատուկ քննչական ծառայության վարչությունների պետերը, նրանց տեղակալները, հատկապես կարևոր գործերի ավագ քննիչները և հատկապես կարևոր գործերի քննիչները դուրս են մնացել Որոշմամբ ամրագրված ցանկից:
Հատկանշական է, որ Որոշմամբ ամրագրված ցանկով ամենամյա լրացուցիչ արձակուրդի իրավունք ունեն նաև ՀՀ քննչական կոմիտեի ծառայողները, ինչը առաջացնում  է նախաքննություն իրականացնող պետական մարմինների ծառայողների նկատմամբ չհիմնավորված տարբերակված մոտեցում:
Ուստի, ՀՀ հատուկ քննչական ծառայության ծառայողների կողմից ամենամյա լրացուցիչ արձակուրդի՝ օրենսդրությամբ ամրագրված իրավունքի իրացումը ապահովելու համար անհրաժեշտ է Որոշման մեջ կատարել համապատասխան լրացում:

2. Կարգավորման նպատակը և բնույթը.

Նախագծի ընդունումը նպատակ ունի ՀՀ հատուկ քննչական ծառայության ծառայողներին ևս ընդգրկել Որոշման հավելված 1-ով նախատեսված ցանկում: 
3. Նախագծի մշակման գործընթացում ներգրավված ինստիտուտները և անձինք.

Նախագիծը մշակվել է ՀՀ հատուկ քննչական ծառայության աշխատակազմի իրավական ապահովման բաժնի և ֆինանսական բաժնի կողմից:
4. Ակնկալվող արդյունքը.

Նախագծի ընդունման արդյունքում ՀՀ հատուկ քննչական ծառայության ծառայողները, ընդգրկվելով Որոշման հավելված 1-ով նախատեսված ցանկում, հետայսու հնարավորություն կունենան օգտվելու իրենց վերապահված ամենամյա լրացուցիչ արձակուրդի իրավունքից:                                                                   

Հայաստանի Հանրապետության կառավարության 2005 թվականի օգոստոսի 11-ի                 N 1384-Ն որոշման մեջ լրացում կատարելու մասին՚ ՀՀ կառավարության որոշման նախագծի ընդունման կապակցությամբ ՀՀ պետական բյուջեում եկամուտների ավելացում կամ նվազեցում չի նախատեսվում, իսկ ծախսերի ավելացում նախատեսվում է 2.935.000 /երկու միլիոն ինը հարյուր երեսունհինգ հազար/ ՀՀ դրամի չափով: 

Տ Ե Ղ Ե Կ Ա Ն Ք

Հայաստանի Հանրապետության կառավարության 2005 թվականի օգոստոսի 11-ի                  N 1384-Ն որոշման մեջ լրացում կատարելու մասին՚ ՀՀ կառավարության որոշման նախագծի ընդունման կապակցությամբ այլ նորմատիվ իրավական ակտերում փոփոխություններ և լրացումներ կատարելու անհրաժեշտություն չի առաջանում:  

